
	చ.	
సరసిజలోచనుం డపుడు సాత్యకియుం దను గొల్చిరాగ ద

స్థిరమణిపీఠియందు నివసించి కనుంగొనుచుండె నందుకొం

దరు యదువృద్ధులుం తదుచితస్థితు లారసి ముచ్చటాడఁగన్.

అపుడు సుయోధనుండు దనుజాంతకుఁ డున్నతెఱం గెఱింగి త

త్తపనతనూభవాదిమప్రధానుల గన్గొని గంటిరే హరి

న్నిపుణత పాండవాత్మజులనింద యొనర్చు ప్రలంబవైరిపై

తనుదానె పెక్కుఁబోకల

పనులుం గొని విఱ్ఱవీఁగి బాల్పడకున్నే.

ఇతఁడే ప్రాపని కుంతీ

సుతు లతులితగర్వమతిని జూచుచునున్నా

రితరములు మాని మన మ

ద్భుతగతి దరుమంగలేమె పొలిమెరదాటన్.

తనతో మంచితనంబు జేయుటకునై మౌనాప్తి నున్నాఁడు నే

కనుసైగం బిలువంగ వచ్చుగతిగా గన్పట్టె నే నేల నీ

తని బిల్వం బనియేమి కాగలపనుల్ దప్పించునే యంచు సం

జనితాక్రోశమున న్వచింప విని యాసైనేయుఁ డత్యుగ్రతన్.

కురుపతిని దద్బలంబును

బరిమార్చెద నంచు రోషపరవశమున భీ

కరమూర్తి యగుచు లేచిన

హరి గనుఁగొని యుపశమంబునగునటు బల్కెన్.

		 ఈ పేజీలో చివరి మార్పు 19 జూలై 2021న 15:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

